BBVA

Promozioaren Lege-oinarriak
“Plan Activate”

SUSTAPENAREN BALDINTZAK

BANCO BILBAO VIZCAYA ARGENTARIA, S.A. (aurrerantzean, "BBVA") merkataritza-erakundeak (egoitza soziala: San Nikolas
plaza 4, Bilbo; IFZ: A48265169) antolatu du “PLAN ACTIVATE" deituriko sustapen hau (aurrerantzean, “"Sustapena”), eta
jarraian azaltzen diren lege-oinarrien bidez (aurrerantzean, “Lege-oinarriak”) arautuko da.

1. Zertan datza promozioa?

Promozio honen helburua da BBVAn www.bbva.es edo m.bbva.es webgunearen bidez edo BBVAren mugikorretarako
aplikazioaren bidez alta emanak diren bezeroek BBVAren aplikazio mugikorra deskargatu eta erabil dezatela eta txartela
(zordunketakoa edo kreditukoa, aurrerantzean “txartela”) erabil dezateka sustatzea.

Promozioaren baldintzak betez gero, 5,00 €-ko hobaria lortuko duzu kontuan.
2. Norentzat da sustapena?

Sustapena hori hastean 18 urte baino gehiago dituzten eta BBVAk bertan parte hartzeko hautatu izan dituen pertsona fisikoei
zuzentzen da.

Sustapen honetan BBVAk bere komunikazio kanalen bidez parte hartzeko bidalitako gonbidapena jasotzen duten bezeroek
bakarrik hartu ahalko dute parte: mugikorra, posta elektronikoa edo BBVAren aplikazioko edo webguneko gune pribatua.

3. Zer egin behar duzu promoziora atxikitzeko?

Sustapenera atxikitzeko buletin hau sinatu 2025ko irailaren 30ean baino lehen. Sustapena data horretan amaitzen da.
(Indarraldia).

4. Nork ezin du hartu parte promozioan?

Ezingo duzu promozioan parte hartu indarraldian eta hobaria eman arte BBVAri zerbait zor badiozu, iraungita egon arren
galdagarria izanez gero. Kasu horretan, hobaria jaso aurretik erregularizatu beharko duzu egoera. Hobaria sartzeko eguna
iritsita oraindik ez baduzu erregularizatu zorra, hobaria jasotzeko eskubidea galduko duzu, eta ez zaizu sartuko kontuan.

Promozio honetaz gozatu ahalko duzu baldin eta lehenago ez baduzu erabili promoziorik zure nomina, pentsioa edo
langabeziako prestazioa BBVAn helbideratzeagatik, zordunketa- edo kreditu-xtartelaren erabilera sustatzeko edo
ordainagiriak helbideratzeko.

Sustapen honetan parte hartzetik kanpo geratuko zara hura antolatzen aritu bazara edo BBVAren edo haren enpresa
taldearen jarduneko langilea edo aurretik erretiratutakoa bazara.

5. Zer baldintza bete behar dituzu promozioan parte hartzeko?
Promozioan parte hartzeko, bezeroak hauek egin behar ditu:

+  www.bbva.es, m.bbva.es eta mugikorretarako BBVAren aplikazioen bidez BBVAnN bezero gisa alta eman izatea,

. eta promozioan parte hartzeko BBVAren gonbidapena jaso izatea.

6. Zer urratsi jarraitu behar diezu promozioan parte hartzeko?

Promozioan parte hartzeko eta 7. klausulako hobaria jasotzeko baldintzak betetzen badituzu, urrats hauei jarraitu behar
diezu:

. Ziurtatu BBVA aplikazioa mugikorrean instalatuta daukazula. Ez badaukazu, deskarga ezazu denda ofizialetatik; Google
Play Store eta App Store, Android eta iOS gailuetarako, hurrenezhurren.

. Ireki promozioan parte hartzeko mugikorrean edo posta elektronikoan jaso duzun gonbidapena;
. Egin klik gonbidapenaren estekan eta idatzi sarbide gakoak (erabiltzaile izena eta pasahitza) aplikazioan;
. Onartu lege oinarri hauek;

. Zure txartela gonbidapena jaso eta hurrengo 30 egunetan aktibatzea, gonbidapena jaso baino lehen aktibatuta ez
izatekotan.

7. Nola jakinarazten da Saria?

Hobaria gehienez ere sei hilabeteko epean jakinaraziko zaizu, kontuan “Mertakaritza-sustapena Hobaria” kontzeptuarekin
egingo den diru-sarreraren bidez. Epea Lege-oinarri hauetan jasotzen diren baldintzak betetzen dituen datatik aurrera hasiko
da kontatzen.

8. Zer dakar Lege-oinarriak onartzeak?

Lege-oinarri hauek onartuta, haiekin ados zaudela adierazten da, eta ontzat ematen da BBVAren irizpidea haiek
interpretatzean egon daitekeen edozein gatazka ebazteko. Parte-hartzaile gisa, eta hala dagokionean, BBVAk eman ditzakeen
jarraibideak bete beharko dituzu.

BBVAk eskubidea du zu deskalifikatzeko, hark hala nahiizanez gero, Sustapena manipulatzen baduzu, hura manipulatzen
saiatzen bazara edo Lege-oinarri hauetako zehaztapenak eta baldintzak urratzen badituzu.

BBVAk beharrezko erabakiak hartu ahalko ditu Sustapen honen garapenean sor daitezkeen desadostasun edo gatazkak
konpontzeko, betiere behar ez bezala kaltetzen ez bazaituzte eta bidezkoak badira.

Aurretik aplikagarriak ziren parte hartzeko baldintzak betetzen ez badituzu edo lege oinarri hauetan ezarritako baldintza
guztiak betetzen ez badituzu, ez duzu eskubiderik izango hobaria jasotzeko oinarrietan ezarritako baldintzetan.

9. Zer gertatzen da Sustapenaren baldintzak bete ezean?

Lege-oinarrietako baldintzaren bat betetzen ez baduzu (tartean hobaria haietan ezarri bezala entregatu ondoren indarrean
dauden baldintzak), Sustapena bertan behera geratuko da, eta, ordurako hobaria kontuan izango bazenu, itzuli egin beharko
duzu.

BBVAk Hobariaren zenbatekoa duen kargu bat egingo du, zehapen gisa, hori sartu izan den kontutik, edozein dela ere kontu
horretan duzun saldoa.

Saldo nahikorik ez badago, zehapenagatiko karguak zorpeko bat sortuko du. Sustapenaren Lege-oinarriak ez badituzu
betetzen, Sustapena ezeztatu egingo da automatikoki, baita gerora horren baldintzak betetzen badituzu ere.

Bete ez izanagatiko jakinarazpena posta elektronikoz bidaliko zaizu BBVAren bezero gisa alta emateko prozesuan adierazi
izan duzun e-posta helbidera, arestian aipatutako baldintzetako bat betetzen ez den datatik, edo BBVAk, hala badagokio, ez-
betetzea izan denaren berri izaten duen datatik kontatzen hasi eta hurrengo 30 egunen barruan.

Sustapenaren Lege-oinarriak ez badituzu betetzen, bertan behera geldituko da automatikoki, baita horiek gerora betetzen
badituzu ere.

10. Zer gertatzen da iruzur egin baduzu edo norbaitek iruzur egiten badu?

BBVAk edo Sustapenari profesionalki lotutako edozein entitatek irregulartasunen bat hautematen badu edo Sustapenaren
garapena eragozten ari zaren susmoa baldin badu, alde bakarrez eten ahalko dute Sustapeneko zure parte-hartzea. Ondorio
horietarako, BBVAk beharrezko euskarri teknologikoak prestatu ditu, hobaria legez kanpo lortzeko parte hartzea aldatu

nahi duen iruzurrezko, ohiz kanpoko edo doluzko jokaerarik bada hauteman dadin. Hortaz, BBVAk beretzat gordetzen du zu
erregistrotik ezabatzeko eskubidea, erakutsi badu edo susmatzen bada deskribatutakoaren arabera arauz kanpoko jokaera
bat duzula.

11. Zein da erreklamazio aldia?
Sustapenaren erreklamazio aldia Indarraldia amaitu eta hamabi (12) hilabete igarotakoan amaituko da.
12. Nola tratatuko dira zure datu pertsonalak?

Banco Bilbao Vizcaya Argentaria, SA (egoitza soziala: San Nikolas plazatxoa 4, 48008 Bilbo; posta elektronikoaren helbidea:
consultasgenerales@bbva.com) da Sustapen honetan parte hartzeko ematen dizkiguzun datu pertsonalen tratamenduaren
arduraduna.

BBVAk datu pertsonal hauek tratatu behar ditu: izen-abizenak, adina, IFZ/AlZ/pasaportea, BBVAko kontuko zenbakia eta
BBVAko zordunketa-txartela, Promozioa antolatu, kontrolatu eta hari jarraipena egin ahal izateko eta hobaria edo saria
emateko, eskatzen diren baldintzak betez gero.

Tratamendu jakin honetarako zure datu pertsonalak kontratu-harremana indarrean den bitartean gordeko ditugu. Epe hori
igarotzen denean, blokeaturik jarraituko dute legezko betebeharrak betetzeko beharrezko diren datu pertsonalak, legezko
preskripzio epeetan, erreklamazioak egiteko edo legezko ekintzak burutzeko xede soilarekin. Legezko preskripzio aldia
igarotakoan, suntsitu egingo ditugu zure datuak.

BBVAk ez die hirugarrenei datu pertsonalak helaraziko, legeak horretara behartzen ez gaituztenean edo dagokion baimena
lortu ezean.

Datuak atzitu, zuzendu, ezabatu, tratamenduari aurka egin eta hura mugatzeko eta datuak eramateko eskubideak erabili ahal
izango dituzu, idazki bat bidaliz derechosprotecciondatos@bbva.com helbidera. Sustapenaren kudeaketarako beharrezkoak
diren datuak ezabatzen badira, Sustapenean automatikoki baja ematea ekarriko du. Iruditzen bazaizu zure datu pertsonalak
ez ditugula araudiaren arabera tratatu, Datuak Babesteko Ordezkariarekin jarri zaitezke harremanetan helbide honetan:
dpogrupobbva@bbva.com. Edonola ere, erreklamazio bat aurkeztu dezakezu Datuak Babesteko Espainiako Agentziaren
aurrean (www.agpd.es).

13. Zer zerga ditu hobariak?

Hobariaren zenbatekoak zerga-ondorioak izan ditzake; beraz, kontuan izan zure errenta aitorpenari begira.
Zalantzarik izanez gero, kontsultatu zure zerga-aholkulariarekin.

14. Zer erantzukizun dauka BBVAk Sustapen honetan?

BBVAkK ez du bere gain erantzukizunik hartzen Sustapenean parte hartzeari eragin diezaioketen galeren, narriaduren,
lapurreten, atzerapenen edo hirugarrenei edo Interneti egotz dakiekeen beste edozein inguruabarren gainean.

BBVAk beretzat gordetzen du edozein parte-hartze edo parte-hartzaile kanporatzeko eskubidea, Sustapenean behar ez
bezalako manipulazioa egiten ari denaren susmorik baldin badu.

Era berean, BBVAkK ez du inolako erantzukizunik izango, hartutako segurtasun-neurriak gorabehera, parte-hartzaileek
zerbitzuak eta edukiak behar ez bezala erabiltzeagatik sor daitezkeen edozein motatako kalte-galerengatik, eta, bereziki,
nahiz eta ez modu esklusiboan, erabiltzaile batek egindako edozein komunikaziotan hirugarren baten nortasuna
ordezteagatik sor daitezkeen era guztietako kalte-galerengatik.

BBVAk ahalmena du Lege-oinarri hauetan aurreikusi gabeko edozein egoera ebazteko.

Onartu egiten duzu BBVAk geroratu, laburtu, atzeratu, aldatu, ezeztatu edo eten egin dezakeela Sustapena, bere kontroletik
at dauden ezinbesteko arrazoiak direla eta; BBVAK, bere aldetik, gorabehera horretaz zuri lehenbailehen jakinarazteko
konpromisoa hartzen du.

Lege-oinarri hauen edozein klausula baliogabetzat jotzen bada, horren eraginik ez duten gainontzeko klausulak indarrean
jarraituko dute.

15. Legeria eta forua

Edozein desadostasunerako, oinarri hauek onartu dituen parte-hartzailearen egoitzari dagozkion epaitegi eta auzitegietan
Espainiako legeria aplikatuko da.

